
Visoki predstavnik Schmidt se
sastao  sa  predsjednikom
Ustavnog  suda  BiH  Matom
Tadićem

Visoki predstavnik Christian Schmidt posjetio je Ustavni sud
BiH, gdje se sastao sa predsjednikom Suda Matom Tadićem i
njegovim saradnicima.

Visoki predstavnik je tokom sastanka istaknuo važnost potpunog
poštivanja  nezavisnosti  i  autoriteta  Ustavnog  suda  BiH,
uključujući  i  provođenje  odluka  Suda,  koje  su  konačne  i
obavezujuće. Ovo nije samo ustavna obaveza, već i preduslov za
daljnje jačanje vladavine prava i pravne stabilnosti zemlje,
kao i za poštivanje obaveza preuzetih na putu pristupanja EU.
“Ustavni sud BiH je ključna institucija za provedbu Ustava BiH
i rješavanje ustavnih sporova. Sud je u proteklom periodu dao
veliki doprinos implementaciji Dejtonskog mirovnog sporazuma,
osiguravajući  poštivanje  vladavine  prava  i  djelujući  kao
krajnja institucionalna garancija za zaštitu ljudskih prava i
osnovnih sloboda”, rekao je visoki predstavnik Schmidt.

